
 

CUSSEGL GROND 
Sessiun da zercladur 2023  

Dumonda da la fracziun da la PPS concernent la consultaziun dal Plan directiv chantunal Energia (emprim 

sutsegnader Grass) 

La consultaziun dal Plan directiv chantunal Energia ha cumenzà ils 12 d'avrigl 2023 e dura anc fin ils 30 da zercladur 2023. 
Perquai ch'i sa tracta tar questa consultaziun d'in project fitg vast, che cumpiglia stgars 400 paginas, e perquai che ulteriurs 

documents ston vegnir consultads per pudair prender ina posiziun definitiva, è il termin da la consultaziun fitg curt. Ina 
inoltraziun daventa pli difficila supplementarmain perquai, ch'igl è mo pussaivel da prender posiziun sin via electronica e perquai 

ch'il sistem è fitg mal chapibel e pretensius.  
 

L'adattaziun dal Plan directiv Energia cumpiglia vastas midadas che han grondas consequenzas sin la cuntrada e sin il spazi da 
viver da la populaziun sco er da la fauna e da la flora, cunzunt concernent l'energia da vent. Perquai dovri ina campagna 

d'infurmaziun offensiva per las vischnancas. I èn bain vegnidas realisadas quatter occurrenzas d'infurmaziun, ma quellas eran 
vegnidas fixadas a curta vista ed èn vegnidas fatgas memia pauc publicas, uschia che la participaziun era fitg modesta. Bleras 

vischnancas e bleras regiuns na dastgassan betg esser conscientas ch'ils Plans directivs Energia existents vegnan a perder lur 
valaivladad, ch'ellas vegnan a perder dretgs e ch'ellas vegnan uschia a stuair affruntar ina situaziun cumplettamain nova. 

 
Las sutsegnadras ed ils sutsegnaders drizzan perquai las suandantas dumondas a la Regenza: 

1. È la Regenza pronta da prolungar il termin da la consultaziun dal Plan directiv chantunal Energia per almain 90 dis? 
2. È la Regenza pronta da preschentar il Plan directiv Energia al Cussegl grond per al approvar? 

 
Claustra, ils 12 da zercladur 2023 

 
Grass, Adank, Brandenburger, Candrian, Casutt, Cortesi, Dürler, Favre Accola, Gort, Hefti, Krättli, Lehner, Metzger, Morf, 

Rauch, Roffler, Salis, Sgier 


